1. Прашање: Дали Секторската работна група за интеграција на Ромите во текот на 2021 година има изработено Акциски документ за некоја од програмските документи на ИПА III каде е вклучена родовата перспектива? Дали при изготвување на акцискиот документ биле изработени и користени родови анализи?
Одговор: 

1) Дали Секторската работна група за интеграција на Ромите во текот на 2021 година има изработено Акциски документ за некоја од програмските документи на ИПА III каде е вклучена родовата перспектива?

Секторската работна група за интеграција на Ромите нема изработено Акциски документ за некоја од програмските години од ИПА III во текот на 2021 година.

Оперативната структура за ИПА во министерството и Одделението за имплементација на Стратегијата и Декадата за Ромите достави предлог проекти за потенцијално финансирање во рамки на програмските години 2023-2024 од ИПА III во рамки на процесот на програмирање што го координираше Секретаријатот за европски прашања/ Националниот ИПА координатор (СЕП/ НИПАК) во текот на август 2021 година. 
Предложените идеи за проекти може да се групираат во една засебна акција што ќе ја таргетира интеграцијата на Ромите или може да бидат дел од една поголема акција во областите вработување, домување, социјална и детска заштита. Иницијалните предлог идеи за проекти се во работна верзија за кои повратен официјален одговор не е добиен од службите на Европската Комисија (ЕК)/ Делегацијата на Европската Унија (ДЕУ). Тие секако ќе бидат предмет на натамошно преговарање и консултација со сите засегнати страни.

По однос на изработката на програмските документи од ИПА III, Секторската работна група за интеграција на Ромите учествуваше во разгледување и надополнување во текот на 2020 и почетокот на 2021 година на нацрт текстот на Стратешкиот одговор за ИПА III за програмскиот период 2021-2027. Истиот се презентираше на Седмата пленарна седница одржана на 16.11.2020 година и Деветтата пленарна седница одржана на 30.6.2021 година, на Секторската работна група за образование, вработување и социјална политика, и на која беа поканети и учествуваа членови од Секторската работна група за интеграција на Ромите.

Линк до достапни документи за споменатите пленарни седници на веб-страната на министерството: 
https://mtsp.gov.mk/srg-obrazovanie-vrabotuvanje-i-socijalna-politika.nspx 

Имено, при планирање на интервенциите, индикаторите на основно ниво и целните вредности за постигнување во 2027 година, Стратешкиот одговор за ИПА III за програмскиот период 2021-2027 опфаќа вклученост на ромската заедница во интервенциите на хоризонтално ниво, а исто така по однос на индикаторите кои се однесуваат за оваа целна група е вклучена и родовата перспектива.

СЕП/ НИПАК во текот на декември 2020-март 2021 година ја координираше активноста за финализирање на стратешкиот одговор во рамките на ИПА III и првично ги достави 15 Стратешките одговори на ниво на 17 тематски приоритети до службите на ЕК на 17 март 2021 година. Дополнително, по усвојување од страна на Владата на Република Северна Македонија (ВРСМ) на 119-тата седница одржана на 16.11.2021 година се доставија подобрени верзии на стратешкиот одговор во рамките на ИПА III и програмските документи за програмската година 2022, меѓу кои и за Акциската програма за програмската 2022 година „ЕУ за подобро здравје и социјална политика и родова рамноправност”.

Линк до достапни документи од Стратешките одговори за ИПА III и Акциската програма за програмската 2022 година „ЕУ за подобро здравје и социјална политика и родова рамноправност” на веб-страната на Секретаријатот за европски прашања (СЕП): https://www.sep.gov.mk/data/file/IPA/IPA%20III%20STRATEGIC%20RESPONSE.docx и https://www.sep.gov.mk/data/file/IPA/IPA%202022%20AD.rar. 

[bookmark: _Hlk91593550]Дополнително, на Деветтата пленарна седница на Секторската работна група за образование, вработување и социјална политика, одржана на 30.6.2021 година, се презентираа планираните акции/ проекти од нацрт Акциската програма за програмската 2022 година „ЕУ за подобро здравје и социјална политика и родова рамноправност”. Планираните акции/ проекти се насочени во областите безбедност и здравје при работа, поддршка на напорите за справување со родово-базираното и семејното насилство и подобрување на квалитетот на социјалните услуги преку поддршка на системот за мониторинг и евалуација, како и унапредување на системот за лиценцирање. Имено, при планирање на областите на интервенција/ проектите, индикаторите на базно ниво и целните вредности за постигнување во 2027 година, во овој програмски документ од ИПА III помошта за програмската 2022 година е планирано вклученост на ромската заедница посебно во поддршка на напорите за справување со родово-базираното и семејното насилство. Активностите за подобрување на квалитетот на социјалните услуги исто така ги таргетираат Ромите, корисници на услугите.

Прилог: 	
Нацрт верзија на програмскиот документ од ИПА III помошта за програмската 2022 година „ЕУ за подобро здравје и социјална политика и родова рамноправност”, кој е доставен од страна на СЕП/НИПАК до службите на ЕК. Овој програмски документ е во фаза на оценка на зрелоста на предложените акции од страна на ЕК.

2) Дали при изготвување на акцискиот документ биле изработени и користени родови анализи?

По однос на изработката и користењето на родови анализи за програмските документи од ИПА III, Секторската работна група за интеграција на Ромите не учествуваше и не изработи посебни родови анализи. За гореспоменатите програмски документи од ИПА III помошта, се користеа административни податоци од релевантните сектори во министерството (и останатите релевантни институции), достапните анализи на Државниот завод за статистика (ДЗС) и актуелни анализи (пр. за влијанието на ковид-19 на жените и мажите во земјата). Изборот на активностите, исто така е направен од аспект да се промовираат еднаквите можности на мажите и жените. 

